RHIF 16

Pwyllgor Cyllid, Nos Lun Rhagfyr 8, 2003 am 6.30 o’r gloch yn Siambr y Cyngor, Llangefni

Presennol

Wil Parry, John Roberts, Hugh Alun Jones, Edgar Williams, R. Geraint Thomas, Helen Evans, Elwyn Jones, Meriel Parry, Rheinallt A. Thomas, Sian Pritchard, Derek Evans, Llinos Hughes, Sian Eirian, Sheelagh Edwards, Alwyn Owens (Cadeirydd), Alwen Jones.

Ymddiheuriadau

Mora Barton, Einir Morris, John Meirion Davies, Edward M. Jones, Islwyn Humphries, Ann Elfed Jones, Llinos Williams. Mai Parry Roberts

Derbyniwyd y Cofnodion a’u cael i fod yn gywir.

Materion yn codi o’r Cofnodion

Y cymal ynglyn â’r gweithgaredd ar Dwr Marcwis braidd yn annelwig.

Yr Ocsiwn

Deallwyd fod Edward ac Andrew Roberts (o Morgan Evans) wedi cyfarfod a nifer o syniadau wedi eu trafod. Deallwyd y bydd Andrew yn targedu cwmnïau. 

Y Dyddiad ydy Mawrth 11 am 7 o’r gloch yng Ngharreg Brân a deallwyd fod y gwesty i’w gael yn ddi-dâl. Bydd angen cyfraniadau gan aelodau’r Pwyllgor (anelir at tua 80 – 100 o eitemau).

Deallwyd fod Rhif 1 llun Wilf Roberts ar gael ar gyfer yr Ocsiwn.

Bydd angen cael gwybodaeth am yr eitemau i mewn erbyn diwedd Ionawr.

Anelir at gael amrywiaeth o eitemau.

Deallwyd fod Alun Griffith am dargedu arlunwyr

Bydd yn rhaid cyrraedd y pris a osodir.

Codwyd y cwestiwn – a fuasai’r pwyllgorau Apêl yn cael yr arian am y cyfraniadau a roddwyd gan y Pwyllgorau Apêl unigol.

Diolchwyd yn fawr i aelodau’r pwyllgor bach am fod wedi symud ymlaen â’r trefniadau.

Y Pwyllgorau Apêl

Aethpwyd drwy restr y Pwyllgorau Apêl.

Rhosyr – yn parhau

Gaerwen – am gario ymlaen ddechrau’r flwyddyn.

Talwrn / Llanddyfnan / Llangwyllog – ar y gweill.

Capel Coch – wedi casglu arian ond wedi codi arian eu hunain. Dylid eu llongyfarch am fod wedi cychwyn a’u cefnogi.

Porthaethwy – gweithgareddau yn parhau i fod ar y gweill a gobeithio y derbynnir arian oddi wrth y Cyngor unwaith eto.

Llandegfan (Cwm Cadnant) a Llansadwrn –

Llanfairpwll – wedi pasio’r nod gydag ychwaneg o arian i ddod eto. Llongyfarchwyd Llanfairpwll.

Benllech – Yn ffyddiog y byddant wedi cyrraedd y nod.

Rhosybol – wedi cyrraedd y nod.

Llanfechell / Carreglefn – dim problem.

Amlwch – gobeithir cyrraedd y nod yn fuan.

Moelfre – camgymeriad wedi bod, ond hyn wedi ei gywiro.

Llaneilian / Penysarn – heb gychwyn.

Llanfachraeth – wedi casglu ychydig ond heb symud ymlaen wedyn.

Brynsiencyn – yn ymdrechu.

Caergeiliog – Y Cyngor wedi cyfrannu £1000. Gobeithio y bydd y gweddill yn cael ei godi drwy’r ysgol e.e. yn ystod Taith Monstar a Mr. Urdd.

Llangefni - £600 arall yn barod i fynd i mewn. Nifer o weithgareddau ar y gweill. Deallwyd fod Coleg Menai yn trefnu noson.

Bodedern – deellir fod mwy o arian yn barod i fynd i mewn.

Llanddaniel – gweithgar iawn.

Llangristiolus – wedi mynd dros y nod.

Bodffordd – yn gweithio ar y Dyddiadur ar hyn o bryd.

Penmynydd – wedi pasio’r nod.

Ynys Cybi – wedi cysylltu ag Orig ar gyfer y Gystadleuaeth Wreslo. Ar hyn o bryd, yn trafod lleoliadau a dyddiadau ac yn gobeithio cael cymorth i stiwardio. Yn parhau i dderbyn cyfraniad teilwng o’r Cyngor Tref ac ar hyn o bryd yn edrych ar enwau o blith y rhestr etholwyr ac am anfon amlenni rhodd cymorth iddynt.

Rhoscolyn – yn dymuno cael eu hystyried ar wahân i Gaergybi. Efallai y dylid anfon llythyr o’r Pwyllgor Cyllid i Gyngor Pontrhydybont / Rhoscolyn.

Bryngwran – yn ffyddiog o gyrraedd y nod.

Llannerchymedd – nifer o weithgareddau ar y gweill.

Y Dyffryn –

Biwmares – Bore Coffi sylweddol wedi ei gynnal. Yn ffyddiog y byddant wedi casglu y rhan fwyaf o’r arian. Mae posibilrwydd y gall Band Biwmares gynnal cyngerdd.

Bodorgan – arian o Eisteddfod Môn a chyfraniad unigol wedi mynd i mewn.

Aberffraw – Cyfraniad Eisteddfod Môn.

Gwalchmai – wedi ysgrifennu atynt, ond heb gael ateb.

Llanfaelog – Trafodaethau wedi eu cynnal ynglyn â gweithgareddau.

Pentraeth –  y swyddfa wedi derbyn enw cyswllt.

Cylch y Garn – wedi cychwyn.

Llanddona – Pwyllgor Apêl wedi ei sefydlu.

Llangoed – Pwyllgor Apêl wedi ei sefydlu.

Tref Alaw – Wedi derbyn cadarnhad drwy lythyr fod gweithgareddau wedi cychwyn.

Diolchwyd i bawb am yr holl weithgarwch sydd yn mynd ymlaen yn y gwahanol ardaloedd.

Roedd yn galonogol wrth weld fod £12,000 wedi ei godi o fewn tair wythnos.

Ategwyd y diolch gan Siân.

Cynigiwyd ein bod yn anfon at Gymdeithasau eraill yn gofyn am gyfraniadau e.e. Mudiad Annibynnwr Môn. Gan ychwanegu y gallem hefyd gysylltu â Mudiadau di – Gymraeg.

Ond ar y llaw arall, nodwyd na all un elusen ddim gofyn i elusen arall am gyfraniad.

Cynigiwyd hefyd ein bod yn cysylltu ag Eisteddfod Môn am gyfraniad – drwy David a Valerie Jones, 56 Y Wern, Llanfairpwll.

Rhoddwyd apêl ar gyfer derbyn eitemau tuag at yr ocsiwn.

Mae Siân yn awyddus i gysylltu â chwmnïau lleol i hysbysebu yn Rhaglen y Dydd neu i gael stondin ar y Maes.

Nawdd gan Gwmnïau Bychain – Angen cyd‑lynnu’r rhestr sydd gan Siân.

Nodwyd y bydd unrhyw gyfraniad o dan £1000 yn mynd tuag at y Pwyllgorau Apêl Lleol.

Awgrymwyd fod y trysorydd yn rhyddhau enwau y gellid eu gosod tuag at dargedau lleol.

Dyddiad y Pwyllgor nesaf – Nos Lun, Ionawr 19, 2004 am 7 o’r gloch yn Ysgol y Graig.

